
Cando alguén pregunta para que serve a filosofía, a resposta debe ser agresiva, xa que a 

pregunta se ten por irónica e mordaz. A filosofía non serve nin ao Estado nin á Igrexa, que 

teñen outras preocupacións. Non serve a nungún poder establecido. A filosofía serve para 

entristecer. Unha filosofía que non entristece ou non contraría a ninguén non é unha 

filosofía. Serve para detestar a estupidez, fai da estupidez unha cousa vergonzosa. Só ten 

este uso: denunciar a baixeza do pensamento baixo todas as súas formas. Existe algunha 

disciplina, fóra da filosofía, que se propoña a crítica de todas as mistificacións, sexa cal 

sexa a súa orixe ou o seu fin? Facer do pensamento algo agresivo, activo e afirmativo. 

Facer persoas libres, é dicir, homes que non confundan os fins da cultura co proveito do 

Estado, a moral ou a relixión. Combater o resentimento, a mala conciencia, que ocupan o 

lugar do pensamento. Vencer o negativo e os seus falsos prestixios. Quen, a excepción da 

filosofía, se interesa por todo isto? 

Guiles Deleuze, Nietzsche e a filosofía.


